
En este Vocabulario encontrarás 
un listado de palabras importantes 
que te ayudarán a comprender 
la lectura y la escritura de 
nuestra lengua, así como algunas 
variantes que se utilizan en otras 
comunidades. Por lo tanto, se 
considera de mucha utilidad para 
una mejor comprensión de los 
textos escritos. 

Kixnáxi
Ìyììç rígìç ñajuun mbá ìyììç mambáyuu màfruçùún jñáma, 
ìjín gùçjù jamí xàbuanuu tsí nunì gajmàà ìyììç Nàtháán 
ajngóç. Mèçphàà, nìgùma nè gàjmàá numuu rí mbuçyéè 
jamí màfruçùun ajngáa rí tsínì nuwiìn o tsífruçùuùn.

Ìyììç rígìç ràjágù xúgíí ajngáa rí najmaa ná anjgáa lóç 
mèçphàà, ìndòó tikhu ajngáa rí jagù ìyììç Nàtháán 
ajngóç. Mèçphàà. Xí nùxkamaà mbá ajngáa rí tsífruçúùn 
ná ìyììç Nàtháán ajngóç. Mèçphàà, ikhí gíçmaa mbuçyáà 
ajngáa rúçkhuì ná ìyììç rígìç, mbùçyáà nè xú wájun inii 
tsina mèçphàà.

Araxnuu májáanç rí naçthán numuu nè jamì xkrìda 
kanjgó màfraçàà májáanç Iyììç màjmúú buanuu. 

Màgoo máç màràthàn nè xú narathán ná xuajñaanç, 
ìndòo rí màràtháán nè gíçmaa màthànì xú içthán 
xtángoo.

Rí ìndáwá jayu, xí nitaxkamaa mbá githun rí tsí 
thanì nuwin o tsífraçàà jamí ndàà nè ná awúun ìyììç 
ríçgì, aratháán nè ná ìyààç rí naratháán jamí athanì 
ndxákuun gàjmààç xàbù nasngáá.

Guáçthìín xòç rí ìyììç rígìç mambáñúú tsí nunì gajmàà. 
Araçdáá mbiçi máján jamí gàmàñaaç jámbà mbiçi. 

Guçwá ñajun jaçyoo ná nunì gajmàà jñáma, ìjín gùçjù 
jamí xàbù buanuu ná Mbaa Tsiakhìì.

 A
Mbá kajuàà máján jùmà rí nixtoçóo içni 
tsina jamí tsimbáyú jmuu tsí nunì mbáníí 
mbámbá githun rí naçni mújúun jùmà. Ná 
nàçkhà mbá jùmà mbàçyoo tsí màgùxnuu 
jamí màgóó mìçtháán nè tsùdùù o inuu 
jndo ná má rí jàçni.

Xàbù nasngáá naçthán xáni màgìxnuu 
mbá ajngáa.

Xáçnii mbiçyuu ajwànç rí najmúú xàbù nunì 
ndxákuun gajmíí ànguìín tsí júwa tsínguàç o 
ìmbà xuajin. 

Chucho xtáa Xuayíí, naçthán raçoò dxájuù 
tsí xtáa Mixíí mbàçyoò xáni xtáa.

Ñajuun nè  xú maçthán xàbù rí nandoo o 
rí nàjùmùù, ná inuu mbá ìyììç o jndo dí má 
inuu o tsùdùù, mìçtháán mbá tsindxákuun, 
mbá ìyììç mùràxì mijnáa lóç o jndo ná rí 
iya lóç.

Aratháán mbá ìyììç màçga inuu xàbù ñajun 
ná màtàndàçà rí mambáyáaç.

Ajngáa 

Ajuànç 
màtàndxàkúun 
gà jmàa 

Aratháán

Mbìçyáá xí mbéçtháán àjmà o mbaça 
ajngáa, àjmà o mbaça xtiçkhu, jndo ná 
má rí nanda xaàbù.

Athanì mbéçtháán angáa rígìç gàjàá  
ìmbà ajngáa.

Màgùma májáan ná nìjngràçán o tágájnuu 
mújúun rí ginii.

Athanìi májáanç ná nìjngràçán awúun  
ìyììç rígìç.

Màgìçì mbá ikhoo mbá rìgà rawuun mbá 
githun, mbá jùmà káxi o mbá ajngáa.

Athruçgua maçán xúgí githun rí khiníí 
skuni gakhì.

Mùsngájmá lóç ná naçkhò minààç mbá 
xtiçkhu gàjmàá mbá ajngáa.

Àtrùwàa xtikhu rígìç gàjmàá ajngóo.

Athanì 
mbéçtháán  

Athanìi

Athruçgua 
maçán

Àtrùwàa

Éçè 
(ç)

Eskáñà

Gáçkho

Tsimbáyú jmuu rí nàrùthun rígú gakhì açwá 
ná tikhuu o ná nayámbàà mbá githun, xú 
mùçthán lóç githun mèçphàà.

Phú máján nìgùxnuu tátà Pedro, ndiya 
makuù éçè.

Ixì o jàçne akhò nakhúu rí najmaa napeçtso 
o nuthaáán rámúú xàbù.

Atani gáçchíí eskáñà màpetso ráma lóç.

Mbá jaçní rí nàgùma gàjmàa jùbàç 
jàndàwòòç gàjmàa ràxà o ambóo  
guáyo o xtangidi, najmaa nè màgùma 
gàjmàa guçwá, naka raxtoçó nè gàjmàa 
jùbàç waboo. 

Athanì májáan gáçkho mùçnì guçwá lóç.

 G

 E

Githun rígìç gíçma ná idxùù ìyììç naçthán lóç 
dí mbiçyuu mbá ìyììç o mbiçyuu ajngáa rí 
jagù ràça awúun nè.

Athayáá dí ithán idxùù ìyìì'.

Xáçnii mbiçyuu ikhoo jmbu rí narugua 
maçáa mbá ajngáa o mbá jùmà; najmaa 
màwátháán awúun, tikhu rí gíçdoo ikhoo 
fráçáá jamí fríçgú (mbáráçá, mbráka).

Athanè gáxìí ikhoo júgua maçáan rígèç.

Inuu o tsùdùù mbá ináa ìyììç ídò rí nimbáxìi 
màçni mújún mbá ìyììç màgìxnuu o 
màgùmá gajmàà o jndo ná má rí.

Athaçyá inuu ìyììç ná nàçkhà mbá xtiçkhu.

Xáçnii mbiçyuu iya rí nàgùma mújúun 
naçwàán xàbù tsí naçñúú içni thàà numu rí 
maxnáàa skìyùù xubiúùn.

Athanè májáanç iya màçgààn jngó mbayáà 
skìyùù' xubiuù o mbayáà xùùç. 

 I
Idxuu iyii’

Ikhoo júgua 
maçáan

Inuu ìyììç

Iya naxnáanç 
skìyùùç xubiuù 
xàbù

Ìyììç rí nànguá khiçníí xóó (ìyììç miçxá).

Araxìi ìyììç rí trigà mbáyíí.

 
Xáçnii mbiçyuu ìyìì rí atsú mbíçthóo o inuu. 

Athanì ìyììç atsú mbíçthóo mùxpíçtháa lóç.

Ìyììç rígìç nawitháa ná awúun mbá guçwá 
ñajun, ídòo rígà mbá ñajun o rígà rí 
ndaçyóo màmbànúu.

Ayu cháaç ìyììç kitsaçwúún xàbù inuu xàbù 
naçsngáa Julio.

Ñajuun mbá ìyììç lájwí in jndò díi má 
jaçnii , jayá nè mbá ajngáa rí naçthán xú 
màgùmá thanáán xàbù o jndo dí má jùmà 
rí nandoo xàbù o guçwá ñajun tsí naxuçma 
nè màtàdxawín.

Araxnuu ìyììç lájwíin màtìyàá xú mìçdu ixì kaféç.

 
Ìyììç rí najmaa màwatháán.

Ayá ìyììç mìçtháán rígìç màjmaaç màràtháán 
ná guçwá nisngáaç.

Ìyììç

Ìyììç atsú 
mbíçthóo

Ìyììç kitsaçwúún 
xàbù

Ìyììç lájwíin

Ìyììç mìçtháán

Xáçnii mbiyuu ìyììç rí najmaa mùçnì gajmàà lóç.

Ayá lá ìyììç mùçnì gajmàà lóç.

Najma nè mùràxìin angià lóç tsi júwà ná 
ìmbà xuajin o tsí júwà tsínguàç.

Aratháán mbá ìyììç mùràxìi lóç dxájuaaç Pedro.

Ìyììç rígìç najmaa xí rígà mbá ndxàà goçóo 
mbáa xàbù o ná mbá xuajin.

Ataxúçma ìyììç inuu anà tsakuaanç 
màçkhà ndxààç.

Ìyììç rígìç nàgùma awúun mbá guçwá ñajun, 
awúun mbá ñawún nawàà, o mbáa xàbù 
tsí gíçdoo mbá ñajun mbàà.

Araxnuu lá ìyììç naxuçma guçwá ñajun rí 
nìçkhà jámà.

Ìyììç rígìç naxná xàbù tsí nàmàñuu thana, 
numu rí màthìyàa xú mìgììn mbá itsúu nè.

Araxnuu lá ìyììç thana xáná jngó màthìyàa 
xú gíçmaa mìgììn nè.

Ìyììç mùçnì 
gajmàà

Ìyììç mùràxìi 
mijnáa loç

Ìyììç nandxaçwúún 
xàbù

Ìyììç naxuçma 
guçwá ñajun 

Ìyììç thana xáná

Mbaça githun kajuàà mújúun rí naçnì gáxìì 
mbá jùmà rí jayá mbá o mbaça ajngáa 
madxaun o mbàçyoo tsí nàgùxnuu.

Aratháán mbá jùmà káxì ná màjmaaç 
githun ñajun.

Ajngáa rí nàkà ná nayámbà rìgàa mbá 
ajngáa o kitháán mbàà, o jùmà rí naruguàa 
mbá ajngáa.

Xá mbumaaç lá màtraxìi xàbù xí wámbààç 
niratháán rí ndaçyáaç ná ìyììç.

Ñajuun nè mbá ajngáa màgùma gajmàà 
nàçkhà awúun mbámbá kuthun rí jagù  
ìñùu buanuu.

Phú nìnìgùç kisngáá rí naçthán  
numuu kafé.

Jùmà káxì

Jùmà nayámbà 
rìgàa

Kisngáá

 K

 J

Xáçnii mbiçyuu ajngáa rí naçthán numuu rí 
nàçkhà awúun mbá ìyììç.

Araxnuu kixnáxì rí nàçkhà inuu ìyììç rí  
mùçnì gajmàà lóç.

Xáçnii mbiçyuu rí mbámbá nayámbà rìgàa 
rí naxpí çthóo kisngáá rí jagù ìñùu buanuu. 

Athayáá nguáthà kisngáá gíçdoo  
kuthun tiriajmà.

Ìyììç ná jagù ma kisngáa rí nàçkhà awúun 
mbá inuu ìyììç ná naçthán xúgíí rí nàçkhà 
awúun ìyììç munìgajmàà xàbù.

Araxnuu kuthun kíxnu ma rí gíçdoo  
ìyààç kajngó màthìyàá ná nagìçduun  
kisngáa timbá.

Kixnáxì 

Kuthun

Kuthun 
kíxnu ma

Githun rígèç ñajuun mbá jéwan rí najma 
ídò nùgéwan lóç xúgíí rí miçsi, xú iya tsàtsà, 
yaçdú, iya thaun, ìçwá dí juun.

Ataxíña mbá awan iya, wámbà rúkhuè 
atrakhuáa mbá ìyùùç idiuu iya thaun.

Mbá kuthun rígú jùmà awúun mbá ajngáa 
ná rígà mbaça jùmà niwàa, najmaa nè 
mbùyáá lóç ná nayámbàa mbá jùmà jamí 
nàgìdùùn ìmbà.

Atasngájma ná mbá xtoçóo ajngáa nàçkhà  
jùmà rí nataçyá.

Ñajuun nè mbá nandii awán rí naçne rí 
ìndòo iya nuthàà xàbù.

Phú naçkhò awúunç ìndòo iya nàthàà lòç.

Mbá awan iya

Mbá xtoçóo jùmà 
o ajngáa

Thàà

 T

 M

nayámbàa mbá jùmà.

Xí naraxnuu, araçthìín mbégu ná tima tsíga.

Naçthán nè tsinuu mbá ìyììç o mbá jàçnì 
rí nigájnuu má. Najmaa nè màñàwùùn rí 
rí çgà o nigájnuu má. 

Atiyáá lá xí jayá tsina nàñàwàùn ìyììç 
thana rúkhuè.

Tsina rí nawaçtháán wáa laka, najmaa nè 
mùtháán jndo ná rí ajngáa, xú mbiçñúú  
xùkú o jàni.

Xúgíi ajngáa niwaçtháán gàjmàá tsina laka.

Tsina rí nawaçtháán  wáa mbàçwù, najmaa 
nè ná nàgìçdùù mbiçyuu xàbù o mbiçyuu 
xuajin.

Aratháán mbiçyaaç gàjmàá tsina mbàçwù. 

Tsina gíxnuu 
nàñàwùùn

Tsina laka xú

Tsina mbàçwù xú

 Ts

Tsimbáyú jmuu rí nasngájma  
mbiçyuu xàbù. 

Nàmàñuu máç naçnì tsina mbiçyuu  
nánà Juana.

Xúgíí tsina rí najmaa lóç mìçtháán  
ajngáa mèçphàà.

María naçni nuwiin tsina mèçphàà.

Xníí rí naniñuu idxùù àdée ñawúun xàbù 
inuu mbá ìyììç o jndo náá má.

Tárígu tsina ñawúun tátà Juan inuu  
ìyììç rígìç.

Kuthun jayá tsina gíxnuu awúun xtángoo, 
jamí nàgùma nuwiin nè gàjmàa tsina rí 
gí çdoo nè, ràçkháá rí naçthán nè. 

Tsina xtángoo tiriajmà: Rí gí çdoo xtángoo 
mbàà rí naçthán ñajuun mbaa Mixíí. 
Ná naçthán numuu jamí xáni xtáa xàbù 
ngínaáa.

Tsina mbiçyuu 
xàbù

Tsina mèçphàà

Tsina ñawúun 
xàbù

Tsina xtángoo

Tsíndxákuun

Tsinuu dríuún 
xabu ñajun tsí 
nijuwà’ 

Tsíxkriçkhu

Tsixpiçthá

Ajngáa nìgìxìi rí nírígà mbá miçtsú, màgoo 
màçni mìnduwa o gakuun.

Xìçñúç niçthínç mbá tsíndxákuun drígòò 
xtuájìn gàjmàá ìñàç. 

Tsina mbiçyuu mbámbá guçwá ñajun, tsina 
naçthán ñajuun mbá guçwá ñajun rí jayá 
mbámbáa xàbù ñajun.

Ndaçyóo tsinuu guçwá nisngáá ná ìyììç nìgìxìi 
ná nimbáxìín xàbù.

Tsina witsuun tsí nuxna açwóo mbá githun.

Adà Alberto naçni nuu máç tsina tsíxkriçkhu.

Tsimbáyú jmuu rí najmaa mùçtháán lóç 
mbaça inii jùmà rí mbéçtháán o mùxná lóç 
mbaça jùmà ná mìxtaçwí ná rí máján.

Ná tsixpiçthá rígèç, atagí çma ikhoo agoo  
rí máján.
a) Àbònç nathán, b) Àbònç Skunii, 
c) Àbònç gíçdoo nakhúu.

Tlapaneco M7 Vocabulario int.indd   15 9/28/11   2:43 PM

Xdú thaun najmàà ná ngúwán, naçni 
mbàçò ixùù nè, rígà nè mañà jamí mòjmò, 
xú içní jajnii awúu nè rí thaun napho lóç.

Ayu xuáá áratsì xnduçní mòpho lóç. 

Xú naroçóo jùmà tsí naçtháán awúun mbá 
ìyìì o mbá ajngáa. 

Athayáá xú xtoçóó ìyììç.

 X
Xnduçní 

Xtoçóó

